
Koj tab tom tau txais cov kev pab uas muab nyiaj them los ntawm ib qhov Medicaid  Waiver program xws li qhov Community Options 
Program (COP), qhov Community Integration Program (CIP), los yog qhov Brain Injury Waiver (BIW).  Cov kev pab cuam no yuav pauv 
thaum qhov kev pab tu mus sij hawm ntev muaj tshwm sim nyob hauv koj cheeb tsam. Daim ntawv no muab ib cov lus tseem ceeb los 
teb rau cov lus nug hais txog qhov pauv no thiab seb nws puas yuav ua rau muaj kev txawv txav li cas rau koj.

Managed long-term care yog Dab Tsi?
Managed long-term care yog ib lo lus uas muab siv los mus piav kom meej txog cov kev pab cuam uas tam sim no muaj los mus 
muab cov kev pab tu mus sij hawm ntev uas koj xav tau. Cov kev pab cuam no yuav txawv qhov kev pab cuam uas tam sim no uas 
koj nyob rau hauv vim lawv khiav hauj lwm ua ib qho kev pab rau tas nrho cov kev pab uas koj xav tau los mus ceev thiab ua rau 
koj txoj kev noj qab haus huv thiab noj qab nyob zoo kom zoo dua qub. Kev pab rau koj kom nyob hauv txoj kev uas koj xav tau, 
uas yog ua txoj hauj lwm kom tau zoo raws li qhov ua tau, yuav ua rau kom muaj cuab kav muab cov kev pab rau cov neeg coob 
ntxiv thiab yuav ua kom cov muaj npe nyob tos rau cov kev pab no txhob muaj ntxiv.

Qhov Family Care program khiav tas nrho cov kev pab tu koj mus sij hawm ntev thiab cov kev txhawb zog uas yav dhau los yog 
muab los ntawm lwm cov kev pab cuam sib txawv nyias muaj nyias. Koj txoj kev noj qab haus huv thiab kev kho mob thiab cov 
tshuaj uas kws kho mob ua ntawv mus yuav tseem yuav them los ntawm Medicare thiab Medicaid ntxiv mus. Partnership thiab 
PACE them rau tas nrho cov kev pab tu mus sij hawm ntev hauv Family Care cov nyiaj pab ntxiv rau koj kev noj qab haus huv thiab 
cov kev kho mob thiab koj cov tshuaj uas kws kho mob ua ntawv mus yuav, tas nrho nyob hauv ib qhov them nyiaj pab. Qhov 
(cov) kev pab cuam no muaj pab rau koj yuav yog nyob ntawm seb koj nyob qhov twg.

Kuv puas yuav tau txais cov kev pab zoo ib yam li qub?
Kev tswj kev pab tu mus sij hawm ntev (managed long-term care) qhov nyiaj pab them muaj tas nrho cov kev pab tam sim no 
hauv cov Medicaid Waiver programs (CIP, COP, thiab BIW) thiab ib cov kev pab uas them los ntawm koj daim npav Medicaid 
ForwardHealth card. Cov koom txoos tswj kev kho mob (Managed care organizations), los yog MCOs, yuav muab tau kev pab ntxiv 
uas tsis muaj nyob hauv Medicaid qhov nyiaj pab yog hais tias lawv muaj raws li tus tswv cuab cov hauj lwm ua tau tshwm sim rau 
tus kheej thiab ua tau zoo raws li tus nqi them.  

Koj yuav tau txais cov kev pab uas koj xav tau rau ntawm theem koj xav tau lawv los mus pab txhawb kom ua tau cov hauj lwm 
zoo them tau tus nqi uas koj xav kom tshwm sim los ntawm cov kev pab ntawd. Qhov no tej zaum kuj yuav tsis yog kiag tib cov 
kev pab nyob rau ntawm theem qub uas tam sim no koj tab tom tau txais.  Yuav TSIS cia li lam tau lam muab cov kev pab txiav tu, 
thiab yuav tsis muaj cov kev txiav txim siab “uas muab siv rau txhua tus” (across the board) hais txog leej twg yuav tau txais cov kev 
pab twg. Yog hais tias koj muaj cov kev pauv hauv koj daim hom phiaj npaj rau cov kev pab tu koj, cov kev pauv ntawd yuav tsum 
yog cov uas ua tau cov hauj lwm haum, ua tau zoo rau koj tus kheej! Qhov no yog vim hais tias hom kev pab tu uas tau npaj kom 
tshwm sim rau hauv Managed Care yog tsom ntsoov rau ntawm qhov ua kom tau cov hauj lwm tshwm sim raws li koj tus kheej 
xav tau.  Cov kev pab uas ua tsis tau zoo los mus pab txhawb cov hauj lwm kom ua tau tshwm sim rau koj kuj yuav tsis muaj ua 
mus ntxiv lawm.

Nws muaj ntau hom ntawm cov kev tswj kev pab tu mus sij hawm ntev (managed long-term care programs) hauv 
Wisconsin: Family Care, Family Care Partnership (thiab raws li paub yog Partnership) thiab Program of All-Inclusive Care 
for the Elderly (thiab raws li paub yog PACE).

Nws tseem yog ib qho tseem ceeb kom nco ntsoov tias yog koj cov kev xav tau los yog cov hauj lwm 
kom ua tau tshwm sim muaj kev pauv mus yav tom ntej, koj daim hom phiaj npaj rau kev tu koj los kuj 
yuav pauv thiab. Koj tsis tas yuav sim muab cov kev pab uas koj tsis xav tau tam sim no tso rau hauv koj 
daim hom phiaj npaj rau kev tu koj, tab txawm tias tej zaum koj yuav xav tau cov kev pab ntawd yav tom 
ntej.

Kuv puas ceev tau tus qub neeg tswj kev pab tu?
Nws kuj muaj tau tias tej zaum koj yuav tau ib tus neeg tswj kev pab tu txawv tus qub. Lub (cov) koom 
txoos tswj kev kho mob yuav yog tus txais yuav cov neeg tswj kev pab tu uas paub txoj hauj lwm, muaj 
kev tshaj lij uas yuav ua hauj lwm kom ze nrog koj kom paub tseeb tias koj tau qhov kev txhawb zog uas 
koj xav tau los mus nyob tau li lub neej uas koj nyiam.

Ib qho ntxiv, koj yuav muaj tsawg kawg ib tus tswv cuab tshiab los nyob rau ntawm pab neeg tu koj 
uas koj tsis tau muaj yav tas los: ib tus kws tu neeg mob (nurse). Nyob hauv Family Care Partnership, koj 
tseem yuav muaj ib tus kws tu mob uas tsis muaj kws kho mob saib xyuas (nurse practitioner) thiab ib 
tus kws kho mob nyob nrog pab neeg tu koj. Cov neeg no yuav ua hauj lwm nrog koj thiab tus neeg tswj 
kev pab tu koj kom paub tseeb tias koj tau txais txoj kev pab tu koj kom noj qab haus huv uas zoo tshaj 
plaws li zoo tau thiab tau txais cov kev pab uas zoo tshaj plaws li zoo tau.  

Kuv puas yuav tau cov qub neeg muab kev pab tu?
Qhov no yuav yog nyob ntawm seb koj cov neeg muab kev pab tu tam sim no puas nyob hauv MCO 
“pab neeg muab kev pab tu koom hauj lwm ua ke” (provider network) thiab yog hais tias pab neeg tu 
koj txiav txim tias tus neeg muab kev pab tu koj tam sim no yuav ua tau raws li cov hauj lwm kom tau 
tshwm sim rau koj hauv txoj kev ua tau hauj lwm zoo them taus tus nqi.

Cov MCOs feem ntau npaj ua ntawv cog lus ua hauj lwm nrog tas nrho cov neeg muab kev pab tu uas 
lub county cov kev pab cuam (waiver programs) tau siv los lawm. Nyob hauv Family Care, cov neeg 
muab kev pab tu uas muaj rau cov tswv cuab yeej muaj coob ntxiv tuaj vim qhov kev pab cuam muaj 
txoj cai kom muaj cov neeg muab kev pab tu rau tas nrho cov kev pab uas them nyiaj los ntawm qhov 
kev pab cuam thiab kom muaj txaus xwv thiaj muab tau cov neeg muab kev pab tu rau nws cov tswv 
cuab xaiv.  Tej zaum koj yeej muaj cuab kav xaiv tau ib tus neeg muab kev pab tu tshiab uas tsis muaj rau 
koj yav tas los!

Rau cov neeg muab kev pab tu uas tuaj hauv koj tsev los yog nqis-tes tu koj, xws li kev tu kiag tus kheej, 
lub MCO yuav tsum mus yuav cov kev pab los ntawm tsis hais leej twg uas koj xaiv tsuav yog tus neeg 
ntawd ua tau raws li lub MCO cov cai kom ua thiab lees yuav MCO tus nqi them.

Rau lwm cov kev pab, koj yuav xaiv tau cov neeg muab kev pab tu hauv MCO pab neeg muab kev pab tu 
koom hauj lwm ua ke. Tab sis li cas los, lub MCO yuav ua hauj lwm nrog ib tus uas ua tau hauj lwm zoo es 
them taus tus nqi dua nrog lwm tus. Thaum zoo li no, lub MCO thiaj muaj cuab kav muab tau txoj kev ua 
tau hauj lwm zoo tab sis them taus tus nqi los mus muab cov kev txhawb zog uas yuav tsum tau muab. 
Piv txwv, tej zaum ib lub MCO yuav ua hauj lwm nrog ib tus neeg uas muab kev pab tu hauv tsev rau tus 
nqi them raws hnub los yog raws yav hmo ntuj, tab sis ua ntawv cog lus nrog lwm tus rau tus nqi them 
raws xuaj moos. Tus nqi them raws hnub feem ntau yeej pheej yig dua, thiab lub MCO yuav txwv tau txoj 
kev xaiv rau qhov ua tau hauj lwm zoo tab sis them tau tus nqi los mus muab tau cov kev txhawb zog 
uas xav tau.

Yog hais tias tam sim no koj yog tus tswv hauj lwm thiab txais yuav neeg los ua hauj lwm tu koj tus kheej 
raws li Yus Tus Kheej Yog Tus Tswj Cov Kev Pab (Self-Directed Supports), koj yuav ua tau mus ntxiv hauv 
qhov kev tswj kev pab tu mus sij hawm ntev (managed long-term care).


